ՀԻՄՆԱՎՈՐՈՒՄ
ՀԱՄԱՁԱՅՆԱԳՐԵՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

1. Ընթացիկ իրավիճակը և իրավական ակտերի ընդունման  անհրաժեշտությունը.

Հիմք ընդունելով «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին ՀՀ կառավարության 2025 թվականի փետրվարի 20-ի N 192-Ն որոշումը և ի կատարումն ՀՀ կառավարության 2017 թվականի մայիսի 4-ի Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին N 526-Ն որոշման  33-րդ կետի 12-րդ ենթակետի (այսուհետ՝ Որոշում) պահանջների, որոշման նախագծում նշված կազմակերպությանը ծանուցվել է համաձայնագրեր կնքելու և միակողմանի հաստատված հայտարարության` տուժանքի ձևով ներկայացրած ապահովումները տասնհինգ աշխատանքային օրվա ընթացքում բանկային երաշխիքներով փոխարինելու մասին:
[bookmark: _GoBack]«Տ-ՔՆՍԹՐԱՔՇՆ» փակ բաժնետիրական ընկերության (այսուհետ՝ Ընկերություն) կողմից որոշման նախագծում նշված օբյեկտների պայմանագրերը կնքվել են մեկ չափաբաժնով և չնայած այն հանգամանքին, որ պայամագրերում նշված օբյեկտների մեծ մասն ավարտվել է և գտնվում են շահագործման մեջ՝ պայմանագրերի ապահովումները պետք է ներկայացվեն պայմանագրերի ընդհանուր գումարների համամասնությամբ, ինչը զգալիորեն ավելացնում է ընկերության բանկերի հետ ունեցած ֆինանսական ծանրաբեռնվածությունը։ Հիմք ընդունելով վերոգրյալը՝ որոշման նախագծում նշված ընկերությունը սահմանված ժամկետում չի կարողանում ներկայացնել համաձայնագրերը և պահանջվող բանկային երաշխիքները, ինչի արդյունքում պատվիրատուի կողմից չեն կարող կնքվել համաձայնագրեր։
Ստացվում է, որ Որոշմամբ սահմանված ժամկետը ընկերության համար ոչ իրատեսական է և մի քանի օր երաշխիքներն ուշ ներկայացնելու պատճառով կարող են միակողմանիորեն լուծվել պայմանագրերը։ 
Հաշվի առնելով այն, որ նշված պայմանագրերը գրեթե ամբողջությամբ ավարտվել են («Երևանի Մ. Սարյանի անվան հ. 86 հիմնական դպրոց» ՊՈԱԿ-ի, «Երևանի հ. 37 հիմնական դպրոց» ՊՈԱԿ-ի և «Երևանի հ. 136 հիմնական դպրոց» ՊՈԱԿ-ի մարզադահլիճների վերակառուցման աշխատանքներն ավարտվել են և գտնվում են ակտավորման փուլում, ՀՀ Լոռու մարզի «Ալավերդու թիվ 12 հիմնական դպրոց» ՊՈԱԿ-ի մարզադահլիճի վերակառուցման աշխատանքները գտնվում են ավարտման և ակտավորման փուլում), որոշման նախագծով նախատեսվում է ընդառաջ գնալ և սահմանված ժամկետի խախտումով երաշխիքներ ներկայացրած կազմակերպության հետ կնքել համաձայնագրեր:
2. Առաջարկվող կարգավորման բնույթը.
Նախագծով առաջարկվում է` թույլատրել սահմանված ժամկետից դուրս համաձայնագրեր և երաշխիքներ ներկայացրած «Տ-ՔՆՍԹՐԱՔՇՆ» փակ բաժնետիրական ընկերության հետ կնքել համաձայնագրեր:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է ՀՀ քաղաքաշինության կոմիտեի կողմից:
4. Ակնկալվող արդյունքը.
Առաջարկվող փոփոխությունների արդյունքում ակնկալվում է ապահովել շինարարական աշխատանքների բնականոն ընթացքը, ավարտին հասցնել և շահագործել օբյեկտները:
5. Նախագծի ընդունման կապակցությամբ լրացուցիչ ֆինանսական միջոցների անհրաժեշտության և ծախսերում սպասվելիք փոփոխությունների մասին.
Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացումներ կամ նվազեցումներ չեն նախատեսվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 թվականի նոյեմբերի 18-ի N 1902-Լ որոշման Հավելված N 1-ի համաձայն հաստատված՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի՝
· ՀՀ կրթության, գիտության, մշակույթի և սպորտի նախարարություն  բաժնի 8. Կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ, ապահովել դրանց ամբողջական հագեցումը անհրաժեշտ գույքով և սարքավորումներով նպատակի 8.4Ցանկում ընդգրկված հաստատություններում շինարարական աշխատանքների իրականացում և անհրաժեշտ գույքով և սարքավորումներով հագեցվածության ապահովում միջոցառումից, ինչպես նաև Հայաստանի Հանրապետության կառավարությունը 2023 թվականի նոյեմբերի 30-ի <<Հայաստանի Հանրապետության կառավարության «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ»-ի ծրագրում ընդգրկված դպրոցների ցանկը հաստատելու և ցանկում ընդգրկված դպրոցների համար սահմանված շինարարական աշխատանքների՝ կառուցման, վերակառուցման կամ հիմնանորոգման համար միջամտության աստիճանի ընտրության չափորոշիչները սահմանելու մասին>> N 2093-Ն որոշում։
